
Дорогие ямальцы!

Сердечно поздравляю вас с 80-ой 
годовщиной со дня Великой Победы!

День Победы – священная дата, 
высеченная в сердце каждого ямальца, 
каждого россиянина. 80 лет прошло 
с того майского дня, когда отгремели 
последние залпы Великой Отечествен-
ной, но эхо подвига, совершённого на-
шими дедами и прадедами, до сих пор 
отзывается в наших душах трепетом 
и безграничной благодарностью.

Сегодня мы склоняем головы перед 
величием их духа, несгибаемой во-
лей и безмерной любовью к Родине. 
Ямальцы, закалённые суровым север-
ным краем, внесли свой неоценимый 
вклад в общую Победу. Плечом к 
плечу с другими народами нашей 
страны они сражались на фронтах, 
самоотверженно трудились в тылу, 
приближая долгожданный день осво-
бождения. Вечная память героям, 
павшим на полях сражений! Вечная 
слава тем, кто выжил и вернулся до-
мой с Победой! 

Наши предки завещали нам беречь 
мир и помнить о тех, кто его отстоял. 
Мы должны быть достойны их жерт-
вы, строить сильную и процветающую 
Россию. Пусть пламя вечной памяти 
о Великой Победе освещает наш путь, 
вдохновляет на новые свершения и 
объединяет нас в единое целое – в 
сильный и гордый народ-победитель! 
С Днём Победы!

 
Губернатор 

Ямало-Ненецкого 
автономного округа  

Д.А. Артюхов

Дорогие фронтовики, 
ветераны 

и труженики тыла!
Дорогие ямальцы!

Поздравляю вас с праздником Ве-
ликой Победы!

9 мая навсегда останется символом 
мужества, несгибаемой воли и непре-
взойдённого подвига нашего народа, 
отстоявшего мир и свободу в борьбе 
с фашизмом.

Низкий поклон и вечная благодар-
ность тем, кто ценой невероятных 
усилий приближал Победу. Особые 
слова признательности нашим вете-
ранам, чьи подвиги стали примером 
стойкости для всех поколений. Ямал 
гордится вами! В годы войны жители 
округа, как и вся страна, трудились 
в тылу, обеспечивая фронт всем не-
обходимым, а многие ушли защищать 
Родину с оружием в руках. Эта па-
мять объединяет нас и сегодня.

Пусть уроки истории учат нас 
беречь мир, ценить каждую минуту 
спокойствия и единства. Желаю вете-
ранам крепкого здоровья, долгих лет 
жизни, внимания близких, а всем 
ямальцам – благополучия, радости и 
уверенности в завтрашнем дне. 

Председатель 
Законодательного Собрания 

Ямало-Ненецкого 
автономного округа  

С.М. Ямкин

Там lапатан хон мув хоятlув 
мет воlаh емаh хатlэl постасэl. 
80-мет таlа йис, хоты Воlаh 
Ляль етшас. Ас нопатты тыlасян 
9-мет хатаlан Овс мув хоятlув 
Воlаh Ляльн уlам рутlаl ну- 
маlмисат, кев хара яhхсат, лы-
пат понтсат.

Пулhават вошан уlты хоятат 
аlаhсахат эlты «Вечной огонь» 
харан актасьсат, Воlаh Ляльн 
нох питам ёх касьтысат. Си 
юпийн айl-унаl ляльн парам 
ёх нумаlматы Пантеон «Парк 
Победы» хар унты яhхсат, сита 
ляльн паратам хоятlув нэмlаl 

Тови пора. Lонщ lоlаl. Му-
вев нох верlаl. Овс мув войlув 
пошах энмаlты пораеl ёхтас. 
Вуlыlув Ас потты тыlащан 
артан омасты питсат.

Пешет сэма питты вер 
эlты ГБУ «Окружной центр 
ветеринарии» Lорвош рай-
он отделан рупитты ху 
Дмитрий Рохтымов ка-
матса ясаh ястас: «Там 
ванан МСП «Мужевское» 
кимет хота яhхсам. Ван-
ты рупата верlув хуват, 
вуlэт тумтакат, муй ан-
том, lэрапты ропахан, вой 

Воlаh Ляльн нох питам 
80-мет таlэв постасэв

Вуlэт омасты питсат

леккарат пиlан вуlы хотата 
яhхиlыlув.
Тащ хотат Кев унты ёхат-

сат. Ямас вуlыlаl воштасlаl. 

Ястаlат, вуlэт ураhан ям тови 
тыйс, кер шеhк антом ус. Lэтот 
мощатты щир тайсат, ант ке-
рысат. 
Lорвош район тащ хотlуван 

нэ вуlэт омасты питмеl. Кимет 
тащан оlаh пеши ун кер тыlащ 
хус ветмет хатl еlпийн сэма 
питмаl. Яhхмем порайн камат-
са суюв ус. Ванты ёлах пора, 
хоlна аlаh. Там тыlащан па 
ущ тыlащ кутап унты суюват 
артан сэма питты питlат. Щиты 
айнайн уйт lор тыlащ унты 
вуlэh тащат арамаlат».

Валентина Рохтымова ханшсаllы

Воlаh  
Ляльн 
вет таl 
муваl 
сайlыйсХ

кев харан ханш-
ман уllат, лыпат 
понтсат.
Сиlта «Геолог» 

хар хося шуш-
сат: каш вантсат, 
соlтан lат lэсат. 
Си тумпийн мастер-
классат версат: 
этаlтасайт, хоты 
ляль порайн пись-
майт lэсятысайт, 
открыткайт ханш-
сат, нэман lэсятам 
харатан хор вер-
сат, арысат па як-
сат. Хасям таlатан 

«Бессмертный полк» акция 
верlа. Хатаl кимет шупан 
хоятlув Воlаh Ляльн ля-
лясам рутlаl хорат пиlан 
шушсат.
Кашh таl ляльн уlам 

хоятlув шимlа йиlат. Lув 
Воlаh Ляльн нох питсат, 
муhева ям уlапса масат. 
Муh lувиlаl иса нумты 
питlаllув, си паlтап таlат 
эlты няврэмlува потарты 
питlув.

Альбина Тырлина 
ханшам потар

Ин там харан Овс мув шимlаh 
мир хоятат таlаh lапат уlты 
щирlаl-пищlаl альсат. Ямал 
мув хорамат вантопсайн этаlтаты 
Тазовской, Пуровской, Крас-
носелькупской, Ямальской па 
Lорвош районат эlты хоя-
тат ёхтыlысат. Кашh шимlаh 
мир ёх lув мув сыlэlан уlты 
хот lыпиlаl, lуматты сохlаl, 
lэтотlаl этаlтасат. 
Муh округев вантопса харан 

вуlыйн кирам хорамаh нэhат 
ухаl па вуlы хот lэщатман ус. 
Ухаl пуhаlан, хотхаран, Тёрку 
Сэротэтто тахты эlты омасман 
ай ухlыет верман опсас. Тынаh 
кев витринайт хоща тус ёшаh 
хоятат верам пормасат вантты 
щира понман усат. Вантопсайн 
кашh хатl мастер-класс туты 
хоятlув рупитсат. Аканят, хи-
рыет, сак лопсыет, юх эlты соl 
понты аныет, кураh вой оhат 
эlты ёнтасты lуйт, хорамат вер-
сат па мойh хоятат утаlтасат. 
Катра пораятан ёнтам, яlап щир 
нумасты па ай няврэмата пора 

Хорасаh вантопса хар

хайман, аматты ёнтты 
отат па усат. Рущ хоя-
тат умащlыман ёнтсат, 
ох веlамlаl шукатман 
нумассат, муй щиран 
ёшан катаlты от оша 
пайтты.  
Ар пелак харатан 

Воlаh Ляль етшам нийlъяhмет 
таl постаты вантопсайт lэщатман 
усат. Муh округев хуlам атэl 
хар тайс. Тазовской район 
вантты харан иса Воlаh Ляль 
манам верат эlты вантопса 
lэщатман ус. Хоты вуlэh па 
хуl веlпасlаты ёх ляль порайн 
нётапса тусат. Каш альты ёхтам 
няврэмат ляль пора верат якман 
альсат, муй щиран щи порайн 
нюкния lуматlыйм нэhат хоlап 
таlсат, хуl-вой веlпасlасат, сох 
татаlсат, ёнтассат, lэщатам пор-
масат ухlата хушсат па онасат 
вош пеlа тусат. Потам йиhк 
эlты ёшlаl, курlаl нох пувlам, 
рупитты метам нэhат, lавlасман 
ныкlы пеlа вантlат. Щи тум-
пийн, вантопса lарпитам хара-

тан, ляль пора арат кашh мир 
ёх lув рут ясhеlан арысат.
Вантопса манты хот лепан, 

каман, Тазовской район па Югра 
мув эlты тувам кат вуlы хот 
lощаlтаман усhан. Хот lыпия 
lоhтыты рахас, каврам шай 
йинщты, арсыр щиран lэщатам 
нёхи, хуl па вонщам отат эlты 
тащ верам lэтот lэты. Lов та-
щат шавиты ёх па юрта хот 
этаlтасат. Тынасты харатан 
нёхи, хуl, вонщапса эlты кавар-
там мав хошапат, па па хорпи 
арсыр lэтотат тынысайт. 
Lорвош район эlты Любовь 

Гавриловна Витязева арыты па 
якты утаlтаты няврэмlаl пиlан, 
Галина Гавриловна Артанзеева, 
Пулhават вош эlты Елена Алек-

сандровна Рыбина «Тут суlтам» 
туты группайl пиlан ханты арат 
арысат, нарасlысат па яксат. 
Многопрофильной колледжан 
утаlтыты эвет ур, ёрн ёх па унт 
урат ясаhан арэмисат. 
Ямальской район эlты вуlы 

хотан яhхты кат ур нэhhан 
таlан тайты сох тэl вантопсая 
тутlысhан. Елена Рыбина па 
lуhан lуматты ханты сохат 
аляс.
Округев lэщатам вантопса ха-

рэв оlаh местая этас. Гран-при 
мойlапса Югра мув па Камчат-
ской мув сыl усат. Верантты, 
ёнтасты, якты па арыты хоятlув 
ищи арсыр мойlапса нэпе-
кат шитсат. Вантопсайн уlам 
хоятlув еlпи уйтты хоятlаl 
пиlан уйтантысат, кутlаlан 
яlап lухас версат. Па мув хо-
рамат вантсат, арат хуlантсат 
па амтатlысат. 

Зоя Куртямова 
ханшам потар

Хон мув воlаh вошеван там пуш верам 
вантопса хар хусмет пуш манас. Еlпи, 
там вантопса lэщатты хоятат номас тай-
сат, Овс мув шимlа хащам арсыр мир 
ёх кутlаlан яха уйтантыты ураhан, Мо-
сква вошан ун уйтантопса верты. Ай 
куртатан, вуlы хотатан уlты тус ёшаh 
па сыяhа арыты ёх вантопсая вохиlыты.

Охсар похал ашкоlайна онттыды кат 
эви, Анжелика Кондыгина нийlмет 
класс па Прасковья Кондыгина ёhмет 
класс эваlт, региональной этап Всерос-
сийской касты харна нох этсаhан. 

Хос щёрс Ямал мув нэhху вуl васат хуват 
верты сосыlыты па щутщаты харат пирысат. 
Тампус голосование Хон мув Арктической 
зона опорной пункт хоща лоhам – Ноябрьск 
па Новый Уренгой, Пулhават па Lапатнаhк 
агломерация васатна манl.

Ловатlна ниl нох этты проект папус вер-
та питlайт, lув «Формирование комфортной 
городской среды» нацпроект «Инфраструкту-
ра для жизни» федеральной проект онтасна 
верlайт. 

Ущ тыlащ 12-мет хатl маса пирыта рахал. 
Аратэlна 17 проект эттаман ол. 
«Ноябрьск, Новый Уренгой, Пулhават па 

Lапатнаhк вас нэhхэт, ёхтаты па нынан ма-
сты па рахты мет ям проект пирыяты. Нын 
мет ямас ощlаты, мала мет такан касh васна 
нэhхэт ораhна масl. Мет ар голос вуты про-
ектат ямас lэщатта питlаllу», – Ямал мув 
воlаh архитектор Альбина Полухина лавас.
Вет таl сыс Ямал хуват 320 сосыlыты па 

щутщаты хар верса па 1100 хат хощаh. 2025-
мет таl сыс региону хуват 15 проект верlа.

Касh регион хуват нэhхэт «Волон-
тёр Победы» ропата верlат, тампус 
па сансна ант хыщас. Ямал мув во-
лонтёрат Москва васна олам Парад 
Победы хоща пиlтащисат. 

Ас нопатты тыlащ 5-мет хатl эваlт 
10-мет хатl маса Москва васна «Мо-
сква. Нох питмаl юпина» Междуна-
родный слёт манас. Хон мув регионат 
эваlт 200 доброволец яха актащсат.
Ямал эваlт ищи мантсат: Ямальской 

Айкеlат

Потар хансман нох этам эвеhан

Вера Лонгортова хансам потрат

Сосыlыты па щутщаты харат пирыlат

район Движение координатор Ната-
лья Сафонова, Надым эваlт волонтёр 
Победы Юлия Голубева, Ульяна Ан-
тофий Заполярный похал па Алина 
Шайбакова Муравленко эваlт.
Щита lув орhиlаlна Воlаh Ляль 

ветеранат эlты нятты мастер-классат 
версайт, уйтантопса верты тахайтна 
няттэl ораhна па па каман сот уй-
тантопса.
«Ма орhемна тамащ воlаh та-

хайна ёхатмем сэhк омащ. Муh 
аратэl ёр понман 
там емаh хатl верта, 
щи арат ёр понтсу. 
Воlаh Ляльна ляле-
сам нэhхэт ораhна 
там мет ям хатl, 
щитна масl номман 
тайта», – Ямальской 
район Движение ко-
ординатор Наталья 
Сафонова лавас. 
Аратэlна ёh щёрс 

молтас нэhху «Во-

Москва васна манам Парад 
Победы хоща пиlтащисат

лонтёры Победы» хоща лоhман ол. Йи ёр понман 
каман сот ям вер верlат. Хутмет таl «Красная 
гвоздика» благотворительной акция хоща мет ямас 
lувиlаl эттаllаl. 

ОБЪЯВЛЕНИЕ

Lын «Потар lув олапсэl щират-
пищат пущщи рущ ясаhна» па «Рущат 
щират-пищат пущщи ханты ясаhна» 
ханссаhан. Lынан интернат нявремат 
пиlна ропытты ныh Ирина Вылко 
нятас. 
«Ма олтэм хуват интернат нявремат 

пиlна ропытlам, нявремат ораhна амы 
юканны оллам. Ай нявремат хатlаl 
эваlт веlащ тутэтна, lувиlаl сэhк щё-
кат онlата. Муh, вуl нэhхэт нявремиет 
партман тайlаllу. Интернат нявремlу 
ивейна касты харатна пиlтащиlат, муh 
lувиlаl туhа-щира партман тайlаllу», 
– Ирина Васильевна лавас.
Эвеhан эlты потарlан масты щирна 

туhматта нятас. Тамащ нох питапса 
эттаllы, хоты щирl-щирl рот ясаh, 
щират-пищат савита масl. Прасковья 
па Анжелика нох питапсы онтасна па 
нявремат ищи пиlтащита питlат па 
каста.

Там lапатан Хон мувеван 
Воlаh Ляль нох питам хатl 
постаlа. Щи пора эlты нийlъяh 
таl хащас. Ин там хатl унты 
кашh хоятэв нумман тайlэв па 
нэмоlты порайн ант ёрэмаlэв. 

Там лопасан Мужи вошан уlты 
орты веhем Алексей Васильевич 
Тургачёв ун ащеl эlты потар туl: 

Воlаh Ляльн вет таl 
муваl сайlыйс

Пётр Михайлович Тургачёв. 

Всесоюзная сельскохозяйственная 
выставка народного хозяйства. 
Москва 1940-мет таl. Кев хор 

парта пелакан мет оlhа 
П.М. Тургачёв lойl.

П.М. Тургачёв Щекурья куртан опсам хотаl, март 2025 таl.

Щекурья курт.

«Ма ун ащем Пётр Михайлович 
Тургачёв 1906-мет таlан Топоl 
вош губерния Суматвош уезд 
Ятри куртан сэма питас. Энамты 
пораяlан Евдокия Яковлевна Те-
рентьева пиlан уйтантас. Юхат, 
щи хорасаh, няхаh, каркам эвие 
нэhа тусlы. Домна, Прасковья, 
Анна, Пелагея, Елена, Лукерья 
па Нил, lапат няврэм тайсаhан. 

Таlаh хоттэl няврэм тыхаl эlты 
Нил похиеl утща lыlhа хащас.
Суматвош уездан Пётр Михай-

лович мет вещкат рупата хоята 
ус. Веlпасlаман тэlые унт па 
ёхам вой тутlыйс, хуl моща-
тыйс. Таlа маты планаl кашh 
пуш патэl унты тэкаптыlысlы. 
Lуh сыс, ай мисат Ятри курта 
тутlыты порайн lувиlаl шави-
ман па торн верман рупитас. 
Сус лепан энман па нёхеhа 
ювам войт Щекурья курта ёхlы 
касlаптасайт.

1940-мет таlан яма рупитмаl 
ураhан, народной хозяйство 
Всесоюзной сельскохозяйствен-
ной вантопсая Москва воша 
китыlыса. Щита lув «Зингер» 
ёнтасты машинайн мойlаптаса. 
Ун ащем щи машинкаяlан куl 
сох па нюки ёнтас. Юхат lув 
эвеlан Прасковья Петровнайн 
няврэмlаlа па хиlыlаlа сох 
ёнтман тайса.
Воlаh Ляль питщам порайн, 

Пётр Михайлович Ятри куртан 
уlам хотаl нох лосытсаllы па 
Щекурья курта тусlы. Щита 
яlпа омассаllы. Катра хотэв ин 
там хатl унты хоlна lойl.
1941-мет таlан щёхар тыlащ 

ветмет хатаlан ун ащем Ляля 
туса. 455-мет гвардейской мото-
стрелковой батальонан пулемёт-
чика ус.
ГИС «Память народа» сайт 

хоща понам нэпекат эlты lу- 
hатсэв: 1943-мет таlан уйт lор 
тыlащ нийlмет хатаlан Лиски 
курт сайlаман «За отвагу» меваl 
посан юкантса. Щи порайн lув 
«Максим» пулемётаl эlты яh 
немащ паратас. Там Лиски курт, 
паlан иса хуllыты Прохоровка 
воlаh курт лепан уl.
1943-мет таlан Ас потты ты- 

lащан ун ащем мушмаlтса па 
госпиталя понтса. Яммаlтымаl 
юпийн, Воlаh Ляльн патэl унты 
ус. 1946-мет таlан сержант 
lаhкар пос тайман, ёхи ёхтас.
Ёхи ёхатмаl юпийн, хуl-вой 

веlпасlыман, lуhан картошка 
омасты харатан колхозан рупи-
тас. Еlпи шеhк такан вантса, ерт 
йиhкатан ант амарlаты ураhан, 
картошка омасты хар йирlаl 
хоща муваl иса нох аlамман 
ат ус.
1954-мет таlан унт lор тыlащ 

хуlмет хатаlан Тургачёвы хоттэl 
мохет атом айкеlан ёхатсайт. 
Ляпин ёхан вуншман, Пётр 
Михайлович йиhкан лёхиlас. 
Щекурья куртан лоттаса.
Тамхатl муh, ун ащев Воlаh 

Ляльн уlам опращат, рут хоятlув 
кащтаты Ятри куртэва порыlыты, 
номас тайlув яhхты. Ястаlат, 
щи тахайl шеhк хорамаh». 

Алексей Тургачёв ханшам потар
      Зоя Куртямова ханты ясhа 

толмащсаllы

Ашкуlайт lув 
нэман юкантман уllат

Там мосванан Анатолий Михайлович 
Зверев сотмет таlаl постаса. Lув муh 
округеван ус. 1975-мет таlан Пулhават 
вош педагогической училище lув нэмаlан 
понтса. Сита пормас шавиты хот пуншса. 
Юхат хоlна Катравош ашкуlа-интернат, 
Ныда курт пормас шавиты хот Анатолий 
Зверев нэман юкантсайhан. 
Надым вош воlаh вошхулы lув нэмаl 

тайl. 2004-мет таlан вош администрация 
пуhаlан вурты гранит эlты Анатолий Зве-
рев кев хор lэсятса. Анатолий Михайлович 
пиlан 270-мет Краснознамённой стрелковой 
дивизияйн лялясты пиllаl там уlты няврэ-
мата «За безъядерный век» ясаh ханшсат. 
Кев хораl lыпийн капсула понман уl. 
Беларусь муван Улла па Бешенковичи 

куртан вошхулhан lув нэмаlан понман 
уllаhан. Астрахань вошан «Братской сад» 
нэмпи тахайн куртаh ашкуlа пуhаlан Ана-
толий Зверев Кев хораl lэсятман уl.  

Шуга куртан энмас

Анатолий Михайлович ун кер тыlась 
хольмаh пеlа lапатмет таlан Астрахан-
ской область Бахтемир куртан сэма питас. 
Асеl хуl веlман ус, аhкеl няврэмlаl 
энмаlтас. 1932-мет таlан Зверев хоттэl 
нэмоlты верlы шук туты 
Шуга курта Надымской района 
китсайт. Сита похие ашкуlая 
утаlтыты манас. Няврэмат 
утаlтаты хоята утаlтыты но-
мас тайс. Сишан lапат класс 
етшамаl юпийн, 1939-мет 
таlан Пулhават вош педаго-
гической училищая утаlтыты 
ёхтас. Округеван утаlтаты 
хоятат ант тарапсайт, ар пелак 
ляля мантсат. Сишан 1942-мет 
таlан оlаh досрочной выпуск 
верса. Анатолий Зверев па 
тохи питас. Си порайн lувеlа 
туп lапатхосьяh таl ус.

Уlапсайl ван па вещкат ус

Няврэматан па ун 
хоятатан самаhа тайса

Анатолий Михайлович Ка-
травош курта Приуральской 
района рупитты китса. Сита 
lув кат начальной класс няв-
рэмат пиlан рупитас па ветмет 
класс эвет, похат хор ханшты 
утаlтас. Си тумпийн хоlна 
ашкуlа заведующий, военрука 
па пионервожатоя ус. Няхаh, 
вещкат, ошаh энамты похие 
няврэматан па ун хоятатан 
шеhк самаhа тайса. Муй кем ар 

рупата тайман, ашкуlайн курсат пуншас, 
няврэмат гранатайт ёваlты па пошкан эlты 
орытты утаlтас. Анатолий Михайлович 
Ляля ки ант манас, уятты, воlаh утаlтыты 
хоята ус lуlан. 

Оlаhмет подвиг

Анатолий Зверев 1942-мет таlн доброволь-
ца Воlаh Ляля манас. Оlаhан Омск вошан 
учебной дивизияйн ус. Сяlта Берск вошан 
сержантской ашкуlайн утаlтыйс. Си юпийн 
973-мет стрелковой полк 270-мет стрелковой 
Краснознамённой Демидовской дивизияйн 
6-мет гвардейской армияйн 1-мет Прибалтий-
ской фронтан стрелок-пулемётчика ус. 
Ван хатlап тыlасян оlаh пуш группаеl 

пиlан непсят воlаh уlты таха lэрапты линия 
фронт мохты китсайт. Ёхlы манмеl порайн, 
шияlасайт. Анатолий пулемёт эlты орытты 
тахаеl похнаптасlы. Си ураhан «Красного 
Знамени» нэмпи орденан юкантса. 

Хоятlаl lыllаl шавиман

Белоруссия мув нох паятты порайн, 
ущ тыlась 1944-мет таlан «Багратион» 
операция манас. Анатолий Зверев полк 
хося уlам хоятlаl пиlан Узречье курт 
пуhаlан Западная Двина ёхан уншмеl 
порайн, муh соlтанlува ёхан па пела-
кан хасьты мосас. Хопата, пората па 
понтоната lэlман па пелка ёхтаптаты. 

Там lапатан хон мув хоятlув Воlаh 
Ляль етшам нийlъяh таl постасат. Си 
лялян округ вошаh, куртаh хоятат, 
lыllаl ант шавиман, апраhа ляляссат. 
Симась хоятат кутан Анатолий Михай-
лович Зверев ус. Там лопасан потрэм 
lув эlтэl туlэм. 

Патрон нёlат эlты йиhкаl 
каврас. Непсят пулемёт 
эlты орытман, хоятlува па 
пелка ёхатты кум ант ма-
сат. Непсят яма lэщатысат. 
Кашh мув шукие орытман 
тайсэl.  
Сишан каркам похиев мет 

оlhа непсят ещаl хухаlмас 
па кат гранатайн воськасlы. 
Орытты сыйl туп еша ши-
тама ювиlыйс. Йи юпийн 
хоятlув мува паятман, 
пулемётаl еllы орытас. 
Муh соlтанlув гранатlаl 
етшасат. Сишан Анато-
лий похев непсят пулемёт 
меваlан лап пентсаllы. 
Ситы lув муh хоятlува 
юшаl пуншсаllы. 

Катравош ашкуlа няврэмат утаlтаты нэhеl 
Л.А. Сметанина (Назарова) пиlан. 

Хув нумты питlа

Ай кер тыlась 1945-мет таlан СССР 
Верховной Совет Президиуман Анатолий 
Михайлович Зверев Герой Советского Союза 
нэман юкантса (антома ювмаl юпийн). Кар- 
кам па апраh хоятэв уlты сысаl антом 
шеhк хув ус. Туп lув вераlан, lувеl ант 
сялитман, там уlты хоятата аляс, хоты хон 
мувев самаhа па шавиман тайты мосаl. 
Анатолий Зверев Витебской область Улла 

куртан лоттаса. Сита Кев хораl lэщатман 
уl па иса lыlаh лыптат оllат.  

Альбина Тырлина ханшам потар 

Надым вошан А.М. Зверев Кев хор хося 
Воlаh Ляль нох питам хатаlан.

Самна мосты ханты мир 
хоятlам, вуща уlаты! Потар 
хансlам ма, Порават ху Ели-
сей. Айи тэlна омем пиlна 
ханты ясаh тайман ханты ве-
рат lэщатlаман. 
Ун Ляль пора арат итта ты 

моса ущман тайlаят. Энам-
ты хоятатна тэlна там йисна 
йиlап щирна арыlаят. Ун 
Ляль олаhна 1938-мет таlна 
ясаh ханстыт Михаил Исаков-
ский па арсов ханстыт Матвей 
Блантер «Катюша» нэмпи ар 
ханссаhан. 

Мет олаhна там ар Вален-
тина Батищева арысlы. Юхат 
па хоятатна ищи арыты питса, 
щит: Лидия Русланова, Геор-
гий Виноградов, Эдуард Хиль, 
Анна Герман, Дмитрий Хворо-
стовский. Ляль кертам ёх эlты 
сэhк самна рахас там ар, ля-
лясты ёхна уhаl тайна тайса. 
Там йисна нилъюh молтас рут 

Порайна щимащ щащна ёхатlаям, 
Ляль кертам ёхlув пеlа нумасман, 
Щи мурэв хунт иl лоттаман 
понтсаят,
Ёх тор хорасна lыllаl пурlасат.
 
Ёх итта моса щи пораят эваlт 
Нох пурlаман турсыяl китlат ты,    
Па щи онтасна, тоhха итта моса, 
Нум турам пеlа сыйlы вантыlув.  

Нох пурlаман тор пукат 
нуман манlат,
Па сывас кутна, най lаhты 
щирна,
Па щи юс хурна ай кутые ныlа,
Щит таhха ма юканэм 
хыщам хул.

Хун юхы хыщам хатlэм 
мувна ёхтаl,  
Тор воят иты пурlаман манlам, 
Паl турам эваlт воят ар хорасна, 
Хыщам мурэм ма ясаhна китlэм. 

Порайна щимащ щащна ёхатlаям,
Ляль кертам ёхlув пеlа нумасман,
Щи мурэв хунт иl лоттаман 
понтсаят.
Ёх тор хорасна lыllаl пурlасат… 

Ёх итта моса щи пораят эваlт, 
Нох пурlаман турсыяl китlат ты,    
Па щи онтасна, тоhха итта моса, 
Нум турам пеlа сыйlы вантыlув.  

Ун Ляль пора «Катюша» нэмпи ар
Йиlпиlасат lытот тайты юхат,
Нави сыв ёхана lарпиlас.
Саhхам сыlна Катя нэмпи эви,  
Паl вурамаh ёхан путарна.

Эви арl муваl хуват щащl,
Сывас хорпи ёх пиlаl эваlт,
Юраh нэhхэl китыlыты ясhат,
Хансапсыlаl нумман тайlаllы.  

Самна тайты, ханя, эви арэм
Найем каlтам нюхаlман, пурlа!
Мувев сайlаты ёх пиlэм эlты, 
Катя эват вуща ёхтапта.

Хорам эви номсаlна па ёхтаl,
Сыяh арl щащты питас па,  
Рут муваl аратыты lув юраh, 
Катяяlна сам харна тайlа.

Йиlпиlасат lытот тайты юхат,
Нави сыв ёхана lарпиlас.
Саhхам сыlна Катя нэмпи эви, 
Паl вурамаh ёхан путарна.

мур ясаhна там ар толмащман 
па арыман тайlа арсыр хонат 
па мув йират сахат. 
Мин омем пиlна кев сыl 

хантэт ясаhна толмащсэман. 
Нумасlам, Ляль кертам ханты 

ёхlувна ищи паlна хуlман 
тайса. Па там ар радио ху-
ват аlт Ляль кертам Порават 
ёх акайlамна, йирыlамна, 
яйlамна, рутlамна самна мо-
стаман тайса.  

«Тор воят» ар

Дагестан мув, аварцы рут мур нэhхы Ра-
сул Гамзатов 1965-мет таlна Япония хонна, 
Хиросима восна атомная бомба эваlт паратам 
нэhхэт лоттам лотна потар хуlас. Япония мув 
щирна нави тор вой lыпина парам нэhхы lыl 
еlащ уl. Аварцы мураl кутна ищи хорпи 
йис потар тайlат. 

Щи верат яха понман Расул Гамза-
тов паlна хуlам вераl аварской ясаhна 
lуhтар щирна lэщатсаllы. Юхат Наум 
Гребнёв рущ ясаh пеlа толмащсаllы. 
Арсов ханстыт Ян Френкель хорам 
сыяh совна понтсаllы. Арыты нэhхы 
Марк Бернес воlаh щирна радио ху-
ват арысlы. Щиты ар щащты питас, 
мосман, арыты питса.  
Там ар хоттэlэв пиlна яха номас 

понман толмащсэв, па щи куссы 

Юhк восаh ныh Юлия Накова па Порават ху Елисей хансам потарhан

арсоваl нарасъюхна понтсэм. Там воlаh «Жу-
равли» ар хуланттэмна ханты мурэв Ляль 
кертам ёх номасна ёхатlат. 
Евем, опем, омем пиlна, Порават ху ащем 

нарасъюхатна па тор сапаlна нарасlаман па 
арыман тайlэв. 

 Имоlты порайн
Аhкеl тайм, ащеl тайм
Хуlам яйиеl, хуlам яйиеl
Таlа ки йитаl,
Lуhа ки йитаl,
Па ёхатlат.
Ухаl ермак, ухаl нуй
Щиты щи туlат,
Щиты щи туlат.

Имоlты порайн
Ун яйl ястаl: 
– Ин Пулhават воша 
Пояр ики lухсэнан
Мойlатыя вохсайн, 
Тотlатыя вохсайн.
– Ин Пулhават вошан
Ащем верам lухас
Ант тайlам, 
Аhкем верам lухас
Ант тайlам, яйие, яйие!

Кутап яйl ястаl:
– Ин Пулhават воша
Пояр ики lухсэнан
Мойlатыя вохсайн, 
Тотlатыя вохсайн.
– Ин Пулhават вошан
Аhкем верам lухас
Ант тайlам, 
Ащем верам lухас
Ант тайlам, яйие, яйие!

Ай яйl ястаl:
– Ин Пулhават воша
Пояр ики lухсэнан 
Мойlатыя вохсайн, 
Мосаh яhхlан, 
Апщие, апщие? 
Ай яяlан вохса, 
Щи манты питас.

Ун аньхеlан lоhаlса
Нови нёпилув эвтам сахан, 

Пояра мийм эви
Кутап аньхеlан lоhаlса 
Кущар шашпи кат вайн, 
Ай аньхеlан lоhаlса
Саран ермак найh охшаман.
Яяlан кирса 
Самарутка хуlам вуlыйн, 
Щи lэlамтымаl, 
Щи маныlымаl.

Хув-ван манмаl, 
Оlаh вуlэl шаншантас.
– Там мантэм тахайн
Моlты лота щи соханlам, 
Моlты лота щи lоhlам, 
ийэ, ийэ.
 
Хув-ван манмаl, 
Ин Пулhават воша
Щи ёхтыlымаl,
Пояр ики lухсыеl
Няхман lоиlыйl.
Хув-ван порыlысат, 
Хув-ван йинщсат, 
Ёшаl пеlа хуlантыйl,
Ёшаl таhары,
Кураl пеlа хуlантыйl, 
Кураl таhары. 
Нох щи lоямтыйl, 
Ким па этмиlыйl, 
Вуlыlаl lойм тахайн
Щёрlаl туп хащмеl.
Хоты нэрыйl, хоlта манаl?

Хув-ван уlман, 
Пояр икеl эlты
Ханшаh сэмпи,
Нови охпи похие тайс.
Мурах вонщты порая
Щи ювиlыйс, 
Пояр икеl пеlа ястыlыйс:
 
– Пояр ики, пояр ики, 
пояр ики!
Lухас нэhlам пиlан 
Мурах вонщты яhхlам, 

Мурах каншты яhхlам, 
ийэ, ийэ.
– Наh, иlампа, 
Атом номас щи понтсан, 
ийэ, ийэ.
Lухас нэhат, и нэhан 
вантман таяlан, 
Торапман таяlан.
 
Мурах вонщты тахая 
Щи ёхтыlымеl,
Сора ныпат пут патэl 
Туп тэкныlымаl,
Щи хухаlмимаl,
Вутаh юпкайh lухас нэhlаl
Кат пелка юватмаl,
Кат пелка ранемамаl, 
яна, яна.
Хув-ван хухаlмаl, 
Ёшаl пеlа хуlантыйl, 
Ёшаl вуран этаl, 
Кураl пеlа хуlантыйl,
Кураl вуран этаl.
 
Вошаяh юх иlпия иl 
щи оlмаl, 
Хоlта хоllытаl, хоlта 
ирhаlтаl.
Lув lоhlаl эlты курэк 
ики шиитаl,
Курэк ики lарытаl, 
ийэ, ийэ. 
– Муя хоllаlан, 
муен ирhаllэн?
Тум ныты кал пуhаlан,
Тум ныты екар пуhаlан
Тащен щита lарыйl, 
Тащен щита шийияl, 
нэhие, нэhие.
 
Нох щи lоямтаl, 
Еllы щи аhкармаl, 
Тащаl щита lарыйl, 
Тащаl щита шийияl.
Тохи щи манмаl. 

Х
ор
: 

en

Хотаl пуhаlан, ванта, 
Ухаl эlты нох 
щи lуматlымаl,
Нох щи понасмаl, айэ, айэ.
 
Ов пуhаlан 
Хуlантты lоямтымаl.
Ун аньхеl ястатаl:
– Охен яращам нэhиев, 
Тащаh яращам нэhиев
Ин Пулhават вошан
Япшек ими ун юпкайlаl
Овс вотан вотlайт, 
Кев вотан вотlайт.
 
Кутап аньхеl ястаl:
– Ин Пулhават вошан 
Тащаh яращам нэhиев, 
Охан яращам нэhиев
Поталэh тайпи 
кат пашмекаl
Кутан-кутан lонщамтаllы,
Кутан-кутан понамтаllы.
 
Ай аньхеl ястаl:
– Муй лэhкеl lонщамтаllы, 
муй lэhкеl понамтаllы?
Нын вуна сахат 
йинщсаllан, 
Вуна сахат lэсlан.
 
Апщиеl lоhемамаl, 
Ун яяl хатщасlы, 
Ун аньхеl рэскасlы, 
Кутап яяl хатщасlы,
Кутап аньхеl рэскасlы, 
Ай яяlан, ай аньхеlан 
Мосаlтаса, апаlмаса.
Ин щуняhа щи 
Уlтэl щащаl, ийэ, ийэ.

«Кунавт нэ» 
фольклорной группа 

арыйм монщ,

Любовь Возелова нэпека 
лэщатсаllы

Уlапса

Ас нопатты тыlащ. Мелка 
йис. Lонщ lоlаты питас. Хоя-
тат, войт самата амат ёхтас. Хоl 
lуh пора кеша lэщатыlат. Вуlы 
щавиты хоятlув ун кер тыlащ 
оlаh шупан lуh пормасlаl 
акатсат, lэтот lэlсат, Кев пеlа 
касаlты питсат. Ин там унты 
тащlаl вошат эlты хува мант-
сат. Тащ ёх верат эlты хой 
хоятат пиlан потрэмисам.

Кева касаlты 
питщасат

Х
ор
: 
Ю
л
и

Л

МСП «Мужевское» вуlы лек- 
кар Алексей Озелов тамащ 
айкеl верас: «Там ванан МСП 
«Мужевское» оlаhмет тащ ёх 
пиlан вуlы катаlты яhхсув. 
Таl сыс lув тащеl эlты хой 
вуlыlаl ур таща питсат. Кева 
манты еlпийн, пушасан катна 
ортсаllув. Вуlыlаl ёша пай-
там юпийн, оlаh тащ ёхlув 
касаlты питщасат. Lув, ванты, 
моlхашак lэlтассат, касаlты 
кеша актащман усат». 

Каматса хатl сайн МСП «Му- 
жевское» няlмет тащ куща 
ху Вячеслав Лонгортов Юлия 
йимеl пиlан тащ хот эlты 
Овкурт воша ёхатсаhан. Юлия 
Лонгортова пиlан телефон ху-
ват потарсам. Lув касаlты вер 
айкеlат эlты тамиты потартаl: 
«Мин lонщхопан ёхатсаман. 
Хува касаlсув, хотэв ин Кев 
иlпийн lойl. Хоптыlув ща-

литты ропахан lонщхопан ват 
ухаllув, ухаllув касlаптысlув. 
Кат ухаlан каратсаllув па 
щиты щи тусlув. Ин lонщ 
хоlна оlаl, кентат мантсув. 
Муh оlаh пуш щиты Кев унты 
онасlув ёхтаптасlув. Еlпи иса 
вуlыйн касаlсув. Бензин щи-
куш ар манаl, вуlыlув ант 
шукащсат – щит муhеван мет 
ям. Тащев тампуш ищи ямас 
ёхlуван воштаса.
Щахашак, lонщ хоlна оlтаl 

пуляh, Кев уншlэв. Еllы хоп-
тыйн онасlув касlаптаllув. Кев 
тум пелакан нянь сораlтlув, нэ 
вуlыlув омасlат».
Вуlэh мохиlув яма Кева 

ат яhхlат, ёхlы тумтака ат 
ёхатlат! Вуlыlаl ат арамаlат, 
войн ант ат катаllайт, ант ат 
мушамlат!

Валентина Рохтымова 
ханшам потар


